
GOUVENE CUOMO ANONSE NOUVO ETAP NAN REAMENAJMAN ANSYEN PWOPRIYETE RAINBOW
CENTRE MALL KI NAN ANBA LAVIL NIAGARA FALLS

Yo Chwazi De Gwo Biznis ki pou Pwopoze Plan Reamenajman; Chwa pral Fét nan Fen Ane a

Gouvene Andrew M. Cuomo te anonse jodi a pwochen etap la nan transfomasyon anba lavil Niagara
Falls, pandan yo fin chwazi de gwo biznis ki pou pwopoze plan konplé pou reamenajman res 200.000
ansyen Rainbow Centre Mall la.

Pwopozisyon yo ap soti nan Intertrust Development Inc., youn nan pi gwo pwopriyeté ak devlopé biznis
ospitalite nan Lwes New York ak Niagara Falls, Ontario; ak nan Uniland Development Company, yon gwo
konpayi konstriksyon, devlope ak manadye imobilye komésyal nan Lwés New York. Pwopozisyon final la
pral seleksyone nan fen ane 2013 la.

Anons jodi a vanse ak yon priyorite enpotan pou inisyativ investisman Lwés New York “Buffalo Billion”
Gouvene a,sa ki ouvri pot pou gwo envestisman prive nan anba lavil Niagara Falls pou ede remanbre
sitiyasyon vil la ak rejyon an antanke yon atraksyon touristik enténasyonal.

“Niagara Falls se youn nan atou touristik ki gen plis valé nan eta nou an, ki rale vizite ki soti nan lemonn
antye pou admire oton meveye a, epi yon anba lavil transfome pral ede Vil Niagara konstwi sou fos sa
pou kontinye remanbre ekonomi zon lan,” te deklare Gouvené Cuomo. “Seleksyon de gwo devlopé nan
Lwées New York pral mete Niagara pi pre premye koudpél sou chantye ak transfomasyon ansyen
Rainbow Centre Mall la. Atrave Buffalo Billion an, Eta a te pran angajman pou | reskonstwi ekonomi
Lwées New York ak pou | kreye dyob nan kominote ki te gen difikilte ekonomik pandan twop lane, epi
jounen jodi a n ap kontinye kenbe pwomeés sa.”

Pwopozisyon pou transfome teren ki se pwopriyete vil la pral gen ladann plan devlopman ak finansye
detaye, san bliye yon reamenajman ki gen anpil dansite, kap sévi pou plizyé bagay ak anpil aktivite onivo
sol la. Adres estratejik pwopriyete a tou pre Old Falls Street ant Niagara Falls State Park ak Seneca
Niagara Casino la fé li tounen yon devlopman enpotan ki ka fasilite relasyon ant zon sa yo ak fiti
konstriksyon sou pasél té tou pre yo.

Nan kad yon ako ak Vil Niagara Falls, Empire State Development (ESD), atrave filyal li USA Niagara
Development Corporation (USAN), ap mennen pwosesis pou chwazi yon plan reamenajman pou
pwopriyete a. Yo sipoze voye yon rekomandasyon sou chwa devlopé prefere a bay Niagara Falls City
Council la pou li bay akseptasyon final yo an nan fen ane a.

Senate George D. Maziarz te di konsa, “Culinary Institute la se yon sikse depi I li te ouvri pot li epi nou
dwe kontinye sou menm elan sa. Genyen plizye santen milye pye kare kap tann pou reamenaje nan
ansyen mol la epi pwosesis ki prezante jodi a dwe ede jwenn pwochen gwo pwojée devlopman ki pou
lanse nan Niagara Falls.”

Manm Asanble John Ceretto te di konsa, “Mwen kontan anpil ak pwochen etap nan reamenajman
pwopriyete Rainbow Mall la anba lavil Niagara Falls paske reyalizasyon li pral vle di plis dyob pou moun
nan Lwes New York. Pwojé deviopman ekonomik sa jwenn finansman li nan Buffalo Billion mwen te
kontan vote a paske li gen posiblite pou | ede Niagara Falls vin yon destinasyon touristik nivo mondyal.
M espere we tout plan reamenajman an reyalize pandan n ap kontinye travay pou transfome anba lavil
Niagara Falls.”

Majistra Niagara Falls la, Paul Dyster, te di konsa, “Grasa sipo Gouvene Cuomo ak yon pi gwo fokis sou vil
nou an, se ak anpil emosyon m ap we pwojé sa kdbmanse,” li te kontinye pou | di “De devlopé sa yo ki
kalifye alavans prezante lide kreyatif pou reitilizasyon ansyen Rainbow Centre Mall la ki pral kontinye
kontribiye nan Niagara Falls antanke yon destinasyon mondyal. M espere wé pwodi fini an.”

Premye konsép Intertrust Development Inc. lan pou yon devlopman pwogram nivo mondyal ki gen
plizyé aktivite konbine yo pwopoze, ki pral gen ladann restoran franchize, yon plaza pou komes detay,
atraksyon, otel ak |ot amenajman. Patene Intertrust ki sou pwojée a se LPCiminelli, yon konpayi kap fe
jesyon konstriksyon; JCJ Architecture, ki desinen plis pase 100 pwoje ospitalite ak pwogram nan tout
North America, san bliye Seneca Niagara Casino & Hotel; ak Landry’s, ki posede ak opere plis pase 400
pwopriyete, san bliye plis pase 40 mak inik tankou Landry’s Seafood House, Bubba Gump Shrimp ak
Rainforest Cafe.

Premye konsép Uniland Development Company a se transfomasyon strikti a nan yon destinasyon
pandan tout lane pou pwolonje sejou vizite ak yon fokis sou efo reamenajman tankou yon otél,
atraksyon ki gen tém, espas pou restoran/komeés detay ak espansyon Niagara Falls Culinary Institute la.
Patené Uniland sou pwojé a se Cannon Design, yon konpayi jeni ak dekorasyon enterye, ki bay sevis
achitekti konplé, ki te resevwa prim, eki gen pwojé nan plis pase 20 peyi, ak Delaware North Companies
Parks & Resorts, ki gen sy&j sosyal yo nan Buffalo epi se lide nan sekte ospitalite a ak yon dosye ki gen
ladann otel ak atraksyon kiltirel rekoni nan lemonn antye.

“Mwen kontan anonse nou preske rive nan fé chwa yon devlope kalifye pou ansyen Rainbow Centre
Mall Ia,” te deklare Prezidan USAN lan, Christopher Schoepflin. “Ak sipd Gouvené Cuomo atrave inisyativ
Buffalo Billion an, mwen rete kwe reyisit reamenajman ansyen Rainbow Centre Mall la pral ede kreye

nouvo dyob, elaji asyet fiskal la epi sipote nouvo envestisman, pandanke yon pwopriyete enpotan vil ap
tounen nan mitan anba lavil Niagara Falls pou yon itilizasyon pwodiktif ak otonom”

Buffalo Billion Investment Development Plan an idantifye atou touristik, ak yon priyorite sou Niagara
Falls, pami twa sekté envestisman priorite rejyon Buffalo Niagara a pou envestisman ki pou transfome
oryantasyon ekonomik rejyon an. Yon pati nan envestisman istorik Gouveéne a fé nan ekonomi rejyon an
deja planifye pou ale nan prensipal enstalasyon enfrastrikti piblik ak pwogramasyon pou ogmante
kantite touris nan Niagara Falls. Efo estratejik pou atire oubyen sipote devlopman sekté prive nan zon
anba lavil toupre Niagara Falls State Park la—yon zon ki gen ladann ansyen Rainbow Centre Mall la—
prevwa tou nan Plan Devlopman Investisman an.

USAN, yon sikisal Empire State Development Corporation, la selman pou | sipote ak fé pwomosyon
inisyativ devlopman ekonomik nan Niagara Falls grasa mobilizasyon envestisman prive ak ankourajman
kwasans ak renouvelman sekté touris la nan Vil Niagara Falls. Pou jwenn plis enfomasyon, ale sou
WWW.usaniagara.com.

